
				এই পাতাটির মুদ্রণ সংশোধন করা প্রয়োজন। 
নৌকাডুবি వ\రివి
কমলা কহিল, “ছি !” রমেশ মৃদুস্বরে জানাইল, এরূপ অনাচার পূর্বেও তাহার দ্বারা অনুষ্ঠিত হইয়াছে। কমলা কহিল, “পূর্বে যা হইয়াছে তা হইয়াছে, এখন হইতে হইবে না আমি ও দেখিতে পারিব না ।”
এই বলিয়া সে সেই সন্দেশের মুখে যে সরা ছিল, তাহাই ভালো করিয়া ধুইয়া আনিয়া উপস্থিত করিল। কহিল, “আজকের মতো তুমি ইহাতেই থাও, পরে দেখা যাইবে ।”
জল দিয়া ধুইয়া আহারস্থান প্রস্তুত হইলে রমেশ শুদ্ধভাবে থাইতে বসিয়া গেল। দুই-এক গ্রাস মুথে তুলিয়া কহিল, “বা, চমৎকার হইয়াছে।”
কমলা লজ্জিত হইয়া কহিল, “যাও, ঠাট্টা করিতে হইবে না।” রমেশ কহিল, “ঠাটা নয় তাহা এখনি দেখিতে পাইবে।” বলিয়া পাতের অন্ন দেখিতে দেখিতে নিঃশেষ করিয়া আবার চাহিল। কমলা এবারে অনেক বেশি করিয়া দিল। রমেশ ব্যস্ত হইয়া কহিল, “ও কী করিতেছ ? তোমার নিজের জন্য কিছু আছে তো ?”
“ঢের আছে— সেজন্যে তোমার ভাবিতে হইবে না।” রমেশের তৃপ্তিপূর্বক আহারে কমলা ভারি খুশি হইল। রমেশ কহিল, “তুমি কিসে খাইবে ?”
কমলা কহিল, “কেন, ওই সরাতেই হইবে।” রমেশ অস্থির হইয়া উঠিল। কহিল, “না, সে হইতেই পারে না।” কমলা আশ্চর্য হইয়া কহিল, “কেন, হইবে না কেন ?” রমেশ কহিল, “না না, সে কি হয় ।” কমলা কহিল, “খুব হইবে – আমি সব ঠিক করিয়া লইতেছি। উমেশ, তুই কিসে খাইবি ?”
উমেশ কহিল, “মাঠাকরুন, নীচে ময়রা খাবার বেচিতেছে, তাহার কাছ হইতে শালপাত চাহিয়া আনিতেছি।”
রমেশ কহিল, “তুমি যদি ওই সরাতেই খাইবে তো আমাকে দাও, আমি ভালো করিয়া ধুইয়া আনিতেছি।” 馨
কমলা কেবল সংক্ষেপে কহিল, "পাগল হইয়াছ !” ক্ষণকাল পরে সে বলিয়া উঠিল, “কিন্তু পান তৈরি করিতে পারি নাই, তুমি আমাকে পান আনাইয়া
দাও নাই ।”

